
sþ. 65. Tillaga til þingsályktunar [60. mál]
um áætlun um opinberar framkvæmdir fyrir Reykjanessvæðið sunnan Hafnarfjarðar.

Flm.: Matthías A. Mathiesen, Jón Skaftason, Oddur Ólafsson, Gils Guðmundsson,
Jón Arm. Héðinsson, Stefán Gunnlaugsson, Geir Gunnarsson,

Ólafur G. Einarsson.

Alþingi ályktar að fela ríkisstjórninni að láta gera áætlun um opinberar fram-
kvæmdir fyrir Reykjanessvæðið sunnan Hafnarfjarðar. Verk þetta skal unnið í
samráði við sveitarstjórnirnar á svæðinu og byggt m. a. á þeim athugunum, sem
unnið hefur verið að á vegum Samtaka sveitarfélaga í Reykjanesumdæmi um fram-
tíðarþróun þessa svæðis.

Greinargerð.
A s. I. árum hefur það færzt mjög í vöxt, að gerðar hafa verið áætlanir um

ýmsar opinberar framkvæmdir, þar sem sveitarfélög í einstökum landshlutum hafa
sameiginlegra hagsmuna að gæta. Hafa sérstök samtök sveitarfélaga verið sett á
stofn, sem m. a. hefur verið ætlað að vinna að þessum verkefnum. Hefur þá jafn-
framt verið horfið að því ráði að afla fjár með sérstökum hætti til stærri verkefna
og þá ákvarðað um leið, með hvaða hraða verkið skuli unnið og hvernig.

Í tillögu þessari er lagt til, að þessi vinnubrögð verði nú tekin upp varðandi
opinberar framkvæmdir á Suðurnesjum. Sveitarfélögin þar: Vatnsleysustrandar-
hreppur, Grindavíkurhreppur, Hafnahreppur. Miðneshreppur, Gerðahreppur og
Njarðvíkurhreppur ásamt Keflavíkurkaupstað, hafa samtals um 11 000 íbúa. Þau
hafa innan samtaka sveitarstjórna í Reykjanesumdæmí sett á stofn sérstaka sam-
starfsnefnd, og er tillaga þessi flutt í samráði við hana.

A Suðurnesjum hefur atvinna verið næg og Iíf'skjðr góð og batnandi. Byggð
þar er nú að langmestu leyti í þéttbýli, sem þó dreifist um mestallt svæðið. Þetta
þéttbýli hefur vaxið tiltölulega ört. Vegna legu sinnar að fiskimiðum og nálægðar
við höfuðborgarsvæðið eru skilyrði þar hin ákjósanlegustu fyrir frekari uppbyggingu
fjölbrcytts athafnalífs. Athuganir hafa nú þegar farið fram á stöðu sveitarfélaganna
í heild með tilliti til þess, hver þróun íbúafjölda og atvinnulífs sé nú fyrirsjáanleg.
Hins vegar er ljóst, að öll stefnumörkun um framtíðarþróunina hlýtur að vinnast í
samráði við ríkisvaldið. Má þar nefna, að þróun íbúafjölda er mjög háð flutningum
fólks á milli landshluta og þar með þeirri almennu þróun atvinnulífs og framkvæmda,
sem þar á sér stað. Þá er augljóst, að opinberar framkvæmdir og opinber þjónusta
á svæðinu sjálfu hafa ærin áhrif á búsetuvilja fólks og stuðla á sinn hátt að því
að móta atvinnulífið í hverju byggðarlagi. Í því sambandi er rétt að benda á þau
áhrif, sem staðsetning opinberra stofnana, sem veita sérfræðiþjónustu af ýmsu tagi,
hlýtur að hafa.

Þeir þættir, sem nauðsynlegt CI' að ríkisvaldið verði stefnumótandi um í samráði
við sveitarfélögin, cru m. a.: samgöngumál, þ. e. vega- og hafnamál ásamt fjar-
skiptaþjónustu, heilbrigðisstofnanir og læknaþjónusta, skólamál og orkuveitur, þ. e.
rafmagns- og hitaveitur. Aðrar greinar framkvæmda og opinberrar þjónustu, svo
sem gatna- og holræsagerð og vatnsveitur, eru með öllu í verkahring sveitarstjórn-
anna sjálfra. Á hinn bóginn er hér um svo mikilvægar greinar framkvæmda að
ræða, að eðlilegt er, að áætlunargerð af því tagi, sem hér um ræðir, nái einnig til
þeirra, enda getur samvinna á milli sveitarfélaga um slíkar framkvæmdir oft verið
æskileg.


